
Pou Piblikasyon Imedya: 25/11/2019 GOUVENE ANDREW M. CUOMO

. GOUVENE CUOMO ANONSE YO PRAL EKSPOZE SAPEN YO KILTIVE AK
SETIFYE NAN ETA NEW YORK NAN SANT DAKEY ETA A YO POU PWOMOUVWA
ENDISTRI AGRIKOL AK ENDISTRI TOURIS LA

L ap Ankouraje Nouyoke yo Achte Sapen Lokal Sezon Fet sa a

Jodi a, Gouvéné Andrew M. Cuomo te anonse yo pral ekspoze Abdenwel ak kouwon yo
Kiltive ak Sétifye nan Eta New York (NYS Grown & Certified) nan Sant Dakey rejyonal
Eta a yo ak nan magazen Taste NY yo, sa k ap pwomouvwa endistri agrikol ak endistri
touris New York la. Anplis de sa, y ap ekspoze abdenwel yo Kiltive ak Sétifye nan Eta
New York nan Empire State Plaza nan Albany. Endistri Abdenwel New York la vann
preske 300,000 abdenwel ki soti nan plis pase 750 fém abdenwel toupatou nan Eta a.

"Pandan Nouyoké yo ap prepare pou yo selebre sezon fet la, n ap ankouraje achte yo k
ap chache yon abdenwel pafe pou yo sipote kiltivate vwazen nou yo Ié yo chwazi achte
abdenweél yo kiltive onivo lokal ane sa a", Gouvéne Cuomo te deklare. "Eta New York
gen plis pase 750 féem abdenwel, anpil ladan yo ap patisipe nan pwogram Kiltive ak
Setifye nan Eta New York la, k ap di achté yo pwodui y ap chwazi yo soti nan men
kiltivate ki kiltive pwodui yo nan yon fason ki favorab a anviwonman an."

Pou ankouraje yo achte abdenwel yo kiltive nan New York epi lanse sezon fet la,
Komisé Depatman Agrikilti Eta New York la, Richard A. Ball, te mete ansanm ak patne
yo nan kominote agrikol la nan Fem Boulder Brook nan Konte Saratoga nan kad
evenman koupe sapen nwel anyel Eta a.

Komise Agrikilti Eta a, Richard A. Ball te deklare, "Seremoni koupe sapen nwel
anyeél la se yon tré gran fason pou n lanse sezon fét la epi raple Nouyoke yo gen bon
jan kalite pwodui yo kiltive lakay yo ka achte pandan y ap selebre fét yo epi sipote
endistri agrikol divesifye premye plan Eta nou an."

Y ap ekspoze yon pye sapen Bomye ki mezire 6 pye nan woté ki soti fém Malta k ap
kanpe byen vizib pou sezon fét la nan Sant Dakey Adirondacks la nan Queensbury.
Fem Boulder Brook la fyé pou n patisipe nan pwogram Kiltive ak Sétifye nan Eta New
York la. Fem lan te fe kado yon dezyem sapen Bomye anko ke yo pral mete nan refij
sanzabri ki sou jesyon Sévis Sosyal Kominote CAPTAIN lan (CAPTAIN Community
Human Services).

Pwogram Kiltive ak Sétifye nan Eta New York la ap pwomouvwa pwodikte agrikol ak
kiltivate New York yo ki respekte estanda sekirite pwodwi alimante yo epi k ap
pwomouvwa dirabilite anviwonmantal. Pou fém sapen nwel yo, yo setifye patisipan yo
kom pwodikteé sapen lokal ak paske y ap patisipe nan plan Jesyon Agrikol ak



Anviwonmantal yo (Agricultural Environmental Management, AEM) Distri Konsevasyon
Teren Agrikol ak Dlo (Soil and Water Conservation District) Eta a.

Yo pral ekspoze tou sapen lokal ak kouwon nwél yo fe alamen onivo lokal, ansanm ak
enfomasyon sou kote pou w jwenn sapen lokal yo, nan lokalite Taste NY ki annapre yo:

Sant Dakéy Rejyon Lwes New York la
Sant Dakey Southern Tier la

Sant Dakey Finger Lakes la

Sant Dakéy New York Santral la

Sant Dakey Mohawk Valley a

Sant Dakeéy Rejyon Kapital la

Sant Dakéy North Country a

Sant Dakéy Adirondacks la

Sant Dakey Hudson Valley/Catskills la
Sant Dakey Long Island lan

Sant Eritaj Dwa Egal Eta New York la (New York State Equal Rights Heritage
Center)

« Magazen Taste NY Market la nan Todd Hill

Lokalite Sant Dakéy ak magazen Taste NY yo pral genyen tou yon bann varyete kado
ak panye kado ki ranpli ak pwodui lokal fem ak pwodikté pwodui alimante ak bwason
New York yo fe.

Sapen Rejyon NoO Eta a yo Ekspoze nan Evenman k ap fet nan Albany ak nan Vil
New York yo

Yo ekspoze kat bél pye sapen Fraser ki mezire 10 pye nan woté yo Kiltive ak Sétifye
nan Eta New York ki soti nan Pepinyé Zema's la nan Stephentown, konte Rensselaer,
nan Sal Dantre Empire State Plaza a nan Albany. Y ap dganize seremoni pou limen
Sapen Nwel Eta New York la (New York State Holiday Tree) ak fedatifis dimanch 8
Desanm nan Empire State Plaza. Evénman familyal amizan gratis sa a ap gen ladan
mizik festiv, pwomnad sou chwal ak sou charyo nan Plaza a ansanm ak Tonton Nwel ak
anpil aktivite pou timoun yo. Magazen Sezon Fét Taste NY la ap komanse a 11 am. nan
Mize Eta New York la. Demonstrasyon patinaj atistik ak patinaj gratis pral disponib nan
patinwa Plaza a, tou depan de kondisyon metewo yo.

Anplis sapen lokal y ap ekspoze nan Sal Dantre Empire State Plaza a, yon Sapen
Douglas ki mezire 26 pye nan wote, ki soti nan Fem Sapen Hardwick Tree Farm lan,
nan Mahopac, nan Konte Putnam, pral briye nan Plaza Bilding Administratif Adam
Clayton Powell, Jr. Eta a nan Harlem pandan yon selebrasyon anyél pou lanse sezon
fet la k ap fét Jedi 12 Desanm. Aktivite a pral genyen amizman familyal ak amikal an
direk k ap gen ladan mizik, ak yon vizit Tonton Nwel.

Komise Biwo Sevis Jeneral la (Office of General Services), RoAnn Destito te
deklare, "Y ap ekspoze sapen nwel anplis, fanmi Keitel-Shawn la nan Albany ak fanmi
Button Sharon Springs te fé kado, nan East Capitol Park ak Empire State Plaza. Nou p
ap santi yon sezon fet san pa gen yon bel sapen nwel Eta New York yo byen dekore ki
ekspoze nan Empire State Plaza nan Albany ak nan Bilding Biwo Administratif Adam
Clayton Powell, Jr. Eta a nan Harlem. Mwen mete ansanm ak Gouvené Cuomo ak



Komise Ball pou n ankouraje zanmi ak vwazen nou yo toupatou nan New York pou ede
ranfose kominote agrikol la Ié n achte sapen yo nan menm pwodikte lokal yo".

Komisé Depatman Transpo Eta New York la (New York State Department of
Transportation), Marie Therese Dominguez te deklare, "Lé nou ekspoze Abdenwel
yo kiltive onivo lokal yo nan Sant Dakéy yo pandan sezon fet sa a se yon tre gran fason
pou n pwomouvwa fem sapen eta a yo ak tout pwodui ak aktivite yo genyen pou yo offri.
Nou fye pou n fé patenarya ak pwogram Taste NY la, pou n ofri otomobilis yo yon repo
nan Sant Dakéy zon aré yo pandan n ap ekspoze yon bann pwodui bon jan kalite yo fé
nan New York".

Direkté Egzekitif Otorite Thruway a (Thruway Authority), Matthew J. Driscoll te
deklare, "Sant Dakey New York yo, pami yo gen twa ki sitiye olon Thruway Eta New
York la, se potay pou touris yo ki ekspoze dives kalite pwodui alimante ak bwason, ak
yon bann seleksyon pwodui yo fe atizanal y ap jwenn toupatou nan Empire State la.
Nou fyé pou n sipote endistri agrikol ak touris eta a ki pwodui anpil milya dola chak ane.
Mwen ankouraje tout vwayajé yo pou yo kanpe epi vizite ekspozisyon mayifik sa yo
pandan sezon fét la kote yo ka pase pran kado espesyalize k ap ede sipote ekonomi
lokal yo byen fasil".

Komise Pwovizwa, Prezidan ak Direkté Egzekitif Jeneral yo nonmen pou Empire
State Development lan, Eric Gertler te deklare, "Lé nou achte pye sapen oswa
kouwon nwel yo Kiltive ak Setifye nan Eta New York yo pandan sezon fet sa a, n ap
sipote fem ak ti biznis eta a yo, epi Sant Dakéy nou yo se aryé plan pafé pou ekspoze
pwodui sezonye remakab sa yo pou rezidan yo tankou vizité yo ka we yo".

Senaté Jen Metzger te deklare, "New York klase katriyem nan peyi a pou kantite fem
sapen nwel li genyen, epi pandan sezon fét la ap pwoche, li enpotan pou nou ankouraje
kominote nou yo pou yo pwofite jwi bann kantite pwodui enkwayab fem New York yo
kiltive ke Kiltivate ak vande lokal nou yo mete disponib. Yon ranfo pou kiltivate nou yo,
mwen kontan pou m we n ap pwomouvwa lavant sapen ak kouwon nwel ki kiltive nan
New York yo nan fason sa a".

Senaté Daphne Jordan te deklare, "Amizman, sansasyon fo, ak avanti Ié moun al
chache yon vré Abdenwel frech reflete espri sezon fét la. Sant sapen fréch la, krisman
nej la, e vif, jwenn sa ki bon an; pa gen anyen ki pi bon pase yon Abdenwel yo fenk
koupe ke yo achte nan men yon fém lokal. Endistri Abdenwél New York la se yon
eleman vital nan ekonomi nou an ak eritaj nou, espesyalman isit la nan Rejyon No Eta a
- epi sa dwe yon priyorite pou toude pati yo pou n kontinye soutni ak devlope endistri sa
a. Sezon Nwel sa a, mwen ankouraje fanmi yo kreye souvni pou tout lavi yo Ié yo soti al
chache yon sapen yo fenk koupe nan youn nan Fem Sapen Nwel lokal rejyon nou an

yo".

Manm Asanble Donna Lupardo te deklare, "Sezon fet sa a konséne tradisyon
seélman, epi jwenn Abdenwel pafé a se yon moman makan pou anpil fanmi toupatou
nan eta a. Le nou chwazi yon sapen yo kiltive nan New York, n ap sipote ti biznis agrikol
nou yo nan kominote nou an ak kapasite pou n resikle yo nan fason ki pi favorab a
anviwonman an pase sapen atifisyél yo ke yo fini pa jete nan sit anfouyisman decheé

yo".



Manm Asanble Carrie Woerner te di, "Mwen ta renmen reméesye Komise Ball ak fanmi
Brooks paske y ap akeyi nou han Fém Boulder Brook la pou seremoni koupe Sapen
Nwél la ane sa a. Fém Boulder Brook la sitiye nan youn nan pi bél pwopriyete familyal
istorik ki gen nan zon lan epi yo ofri vizité yo yon eksperyans ki vreman memorab.
Mwen ta renmen remésye fanmi Brooks pou jenerozite yo paske y ap fe kado de sapen
jodi a. Y ap fé kado Sevis Sosyal Kominoté Captain lan youn nan sapen sa yo pou yo
mete nan Sant pou Jén Sanzabri ak Sila ki Sove Kite Lakay yo (Runaway and
Homeless Youth Center), kote se séten | ap pote bon konfo ak lajwa pou adolesan ki
pou kont yo pandan sezon fet la; y ap ekspoze 10t la pou vizité rejyon nou an yo nan
Sant Dakeéy Adirondacks la toupre soti 18 la sou otowout Northway a. Mwen fyé pou m
we yon Iot fém familyal ouvri anko nan 113yem Distri Asanble a (Assembly District) epi
mwen swete tout moun yon tre bon fét fen dane".

Manm Asanble Dan Stec te deklare, "Lé nou soutni biznis lokal nou yo epi n achte yon
sapen nan men yon pwodikté New York setifye, se yon tré bél fason pou n lanse sezon
fet la. Pandan anpil jenerasyon, kiltivate sapen lokal nou yo te ede fanmi yo kreye
tradisyon ki dire tout lavi. Nou gen anpil chans paske Eta New York telman gen anpil
kiltivate sapen ki fye yo kiltive bon jan pwodui pandan y ap fé anpil kontribisyon
konsiderab nan ekonomi lokal nou yo".

Direktris Egzekitiv Asosyasyon Kiltivaté Sapen Nwel New York la (Christmas Tree
Farmers Association of NY), Mary Jeanne Packer te deklare, "Asosyasyon Kiltivate
Sapen Nwel la ak plis pase 300 manm li yo kontan anpil pou n gen opotinite sa a pou n
ekspoze vre sapen frech ki kiltive nan fem familyal yo. Nou apresye Komisé a paske |
ap mete ansanm avek nou nan kad evenman koupe sapen an epi nou paka tann pou m
we yo enstale sapen an nan Sant Dakey Taste NY la kote li pral raple konsomaté yo
pou yo ltilize Vre Pwodui Ekolojik (Go Green and Get Real) pandan sezon fét sa a"!

Manadje Taste NY Market ki nan Sant Dakéy Adirondacks la, Jennifer Kraft te
deklare, "Nou vréman kontan anpil paske nou pral sipote kiltivate lokal yo gras a bel
sapen nou an yo Kiltive ak Sétifye nan Eta New York pandan sezon fet sa a nan Sant
Dakey Adirondacks la. Vizité yo pral jwenn tou anpil pwodui agrikol ki soti nan fém yo
nan magazen Taste NY la pandan mwa desanm lan, pami yo égnog yo fé nan
Schuylerville, gato fwomaj ochokola cho ki soti nan Porter Corners, karamél let kabrit
osel ak siwo erab ki soti nan Au Sable Forks, ak chokola atizanal yo fabrike nan North
Creek".

Direktris Egzekitiv Chanm Komeés Rejyonal Lake George la (Lake George
Regional Chamber of Commerce), Gina Mintzer te deklare, "Pou chak 1 dola nou
depanse nan ti biznis yo, 67 santim ladan rete nan kominote a, dapre estimasyon yon
Etid sou Enpak Ekonomik Ti Biznis (Small Business Economic Impact Study) yo te fe an
2018. Antanke yon Chanm Komeés, nou vize elve pwofil biznis rejyonal yo nan kad yon
efd n ap fé pou n fé dola nou yo rete sikile onivo lokal. Nou santi li enpotan pou n fe tout
moun konnen kisa nou ka achte onivo lokal pou n ede sipote biznis yo ak anplwaye yo
nan zon lan. Sa a se yon lot egzanp anko ki montre fason Sant Dakéy Adirondacks la
ap ede kreye patenarya ak kolaborasyon k ap nan avantaj pwodikte lokal yo epi an
retou k ap nan avantaj ekonomi lokal la. Nou vréman kontan anpil pou n ekspoze yon
Abdenwel yo kiltive ak koupe onivo lokal pandan n ap lanse sezon fet la".



Prezidan-Eli Asosyasyon Kiltivaté Sapen Nwel New York la (Christmas Tree
Farmers Association of NY) ak Mét Fem Boulder Brooks la, Peter Brooks te
deklare, "Mwen ta renmen remésye Komise Ball paske | vin nan fem lan epi raple tout
moun ke pi bon fason pou n pote espri sezon fét la anndan lakay nou se avék yon Vre
Sapen. Yon Vrée Sapen retire kabon nan atmosfe a, epi li ede kiltivate lokal yo fe lajan
pou yo viv. Gen anpil potansyél kwasans pou kalite agrikilti sa a nan New York, epi nou
paka tann tout avantaj anviwonmantal ak ekonomik k ap akonpaye | yo".

Direkte Egzekitif Asosye Sevis Sosyal Kominoté CAPTAIN lan, Andy Gilpin te
deklare, "Nan non Sevis Sosyal Kominoté CAPTAIN lan, se yon vré loné pou n
resevwa sapen seremonyal la nan men Fem Boulder Brook la epi nou vle remésye
Peter ak Kiltivate Abdenwel yo pou opotinite méveye sa a. Y ap ekspoze sapen sa a
avek fyéte nan refij pou jen sanzabri ak sila ki sove kite lakay yo pandan sezon fet la. L
ap pote anpil souri nan vizaj jén n ap sévi yo".

Avek anviwon 300,000 sapen ki kiltive nan New York ke plis pase 750 fém nan Rejyon
NO New York yo vann, eta a klase an sizyem pozisyon nan Etazini pou kantite ekta te
yo devwe a pwodiksyon Sapen Nwel yo. Endistri a sipote yon enpak ekonomik ki vo
13.8 milyon dola nan Eta New York, dapré Asosyasyon Kiltivate Sapen Nwel New York
la.

Pou w jwenn vandé Abdenweél yo Kiltive nan New York ki pi pre w la, vizite sitweb Kiltive
ak Setifye nan Eta New York la nan certified.ny.gov ak sitwéb Asosyasyon Kiltivaté
Sapen Nwel New York la isit la.

